
Skrifstofa Alþingis - Nefndasvið 
Austurstræti 8-10 
150 Reykjavík

Reykjavík, 2. nóvember 2018

Efni: Viðbrögð Tollstjóra við aukaumsögn Bílgreinasambandsins um frumvarp til laga 
um breytingu á lögum um vörugjald af ökutækjum, eldsney ti o.fl., lögum um bifreiðagjald 
og lögum um virðisaukaskatt (losunarviðmið, sendi-, vöru- og golfbifreiðar). Þingskjal 
163 -  162. mál, 149. löggjafarþing.

Tollstjóri hefur móttekið tölvupóst frá nefndasviði Alþingis, dags. 1. nóvember 2018, þar sem 
gefinn er kostur á að koma sjónarmiðum að við aukaumsögn Bílgreinasambandsins um 
ofangreint þingmál. Tollstjóri telur tilefni til að vekja athygli á eftirfarandi atriðum í tengslum 
við umsögnina.

Vandamálið sem Bílgreinasambandið nefnir í aukaumsögn sinni er útskýrt með mynd 3 á bls. 
9 í greinargerð frumvarpsins. Frá 1. september 2018 hafa nýjar bifreiðar skráð NEDC gildi fyrir 
koltvísýringslosun í g/km sem er umreiknað frá WLTP gildi og er að því leyti ólíkt NEDC 
gildum sem hingað til hafa verið skráð og ákvörðuð á grundvelli aðferðarfræði samræmdu 
prófunaraðferðarinnar. Hinir nýju útreikningar á NEDC gildum munu í mörgum tilvikum hafa 
þau áhrif að fram að áramótum munu nýju bifreiðarnar mögulega bera vörugjald einu gjaldbili 
hæma en áður, sbr. 3. gr. laga nr. 29/1993. Tillaga Bílgreinasambandsins er sett fram í Ijósi þess 
að í 4. og 5. gr. frumvarpsins er fjallað um hvernig afgreiða skuli þau algjöru 
undantekningartilvik þegar bifreið er flutt inn sem eingöngu hefur skráð WLTP gildi. Líkt og 
Bílgreinasambandið bendir réttilega á í aukaumsögn sinni þá er framleiðendum aftur á móti en 
um sinn skylt að skrá bæði NEDC og WLTP gildi bifreiða.
Staðan í dag er sú að nýjar bifreiðar sem bifreiðaumboð flytja til landsins hljóta almennt 
sjálfvirka tollafgreiðslu, að því gefnu að ekki sé verið að sækja um ívilnun vörugjalds og 
upplýsingar í aðflutningsskýrslu séu í samræmi við fyrirliggjandi upplýsingar um viðkomandi 
bifreið. Tillaga Bílgreinasambandsins felur í sér að allar nýjar bifreiðar sem fluttar yrðu til 
landsins fram að áramótum myndu hljóta handvirka tollafgreiðslu þar sem meðal annars þyrfti 
að athuga framleiðsludag þeirra, hvort losunargildi hafí breyst og síðan handreikna sérstaklega 
losun fýrir hverja bifreið. Ljóst er að slík breyting myndi hafa í för með sér umtalsverða tö f á 
tollafgreiðslu ásamt auknu álagi á alla starfsemi Tollstjóra. Að mati Tollstjóra er ekki vænlegt 
að leggjast í forritunarvinnu til að leysa tillögu Bílgreinasambandsins á rafrænan hátt, í ljósi 
þess hve stuttur gildistími tillögunnar kemur til með að verða og mögulegrar röskunar á þeirri 
forritunarvinnu sem á sér stað nú um mundir í tengslum við frumvarpið.
Tollstjóri telur að fram að áramótum muni a.m.k. 2-4 þúsund bifreiðar verða fluttar til landsins 
og með hliðsjón a f ofangreindu mun tollafgreiðsla allra þcirra tefjast umtalsvert nái tillaga

Bílgreinasambandsins fram að ganga. Að mati Tollstjóra mun nokkuð stór hluti innfluttra 
bifreiða fram að áramótum ekki hækka um gjaldbil enda er með öllu óljóst að umreiknuð NEDC 
gildi leiði sjálfkrafatil hækkunar á gjaldbili skv. 3. gr. laga nr. 29/1993. Hið umreiknaðaNEDC 
gildi á eingöngu við um ökutæki framleidd eftir 1. september 2018.
Að mati Tollstjóra á ábending Bílgreinasambandsins rétt á sér en tillaga um 8,8% lækkun er 
illframkvæmanleg þegar litið er til bæði þess mikla álags á starfsemi Tollstjóra og þeirra 
umtalsverðu tafa á tollafgreiðslu sem tillagan mun valda í ljósi þess að tollafgreiðsla nýrra 
bifreiða mun verða handvirk í stað þess að vera sjálfvirk.

